
Helena dam á Neystabø
Val síða 12

Einar 
yngri 
Føroyar

Magnus Rasmussen

Suður­
oyggin og 
valið

Samgongan er nógv skeldað út fyri 
skattalættan, sum hon gav hægru 
inntøkunum longu áðrenn sam­
gongan var ein mánað gomul.

Onkrar røddir í samgonguni 
vóru frammi og søgdu, at tey lág­
løtnu – tey á teimum niðastu rók­
unum – eisini skuldu fáa ein lætta. 
Men hesin lættin kom ikki.

Men nú tosa allir flokkar um 
skattalætta til lág- og miðalinntøk­
ur. Eisini Fólkaflokkurin, sum hev­
ur verið drívmegin í samgonguni, 
og sum hevur sitið í samgongu so 
at siga út í eitt, síðan Atli Dam tók 
flokkin undir sínar veingir í janaur­
mánaði í 1975.

Í politikki ber alt til. Eisini í ein­

um valdysti ber alt til. Tá andstøðu­
flokkarnir lova skattalætta, sum 
hesaferð skal lívga tey lægri løntu, 
ja hví skulu samgonguflokkarnir 
ikki gera tað sama?

Tað varð hildið, at valstríðið fór 
at snúgva seg um, hvussu samfel­
agsvirðini skulu býtast. Har er fiski­
vinnunýskipanin ein avgerandi 
faktorur – og har stendur størsta 
stríðið millum Fólkaflokkin og hin­
ar. Tað er tí alt um at gera hjá Fólka­
flokkinum at koma í samgongu aft­
ur. Og kemur hann tað, so fær hann 
– vísir søgan okkum – ført tann 
fiskivinnupolitikk, sum Fólkaflokk­
urin, saman við teimum sum nú fáa 
ágóðarnar, vilja føra. Í sitandi sam­

gongu hevur flokkurin gjørt tað 
saman við Sambandsflokkinum. 
Áðrenn hesa samgonguna eisini 
saman við Javnaðarflokkinum og 
fyri ta tíð eisini saman við Tjóð­
veldinum.

Saman Javnaðarflokkinum 
verður tað so ikki eftir valið. Tað 
lyftið frá Aksel V. Johannesen er 
so bindandi, at tað kann hann ikki 
bróta. Lítið bendir á, at Fólkaflokk­
urin fer saman við Tjóðveldinum.

Tí er Sambandsflokkurin jokar­
in hjá Fólkaflokkinum. Og tað má 
vera ein Sambandsflokkur, sum 
verður stýrdur av Kaj Leo Holm Jo­
hannesen-veinginum í flokkinum. 
Vongurin hjá Edmundi Joensen og 

Bárði Nielsen verður ikki so lættur 
at syfta.

Tí kunnu broytingar væntast, 
hvussu vit frameftir fara at býta 

samfelagsvirðini. Tí meinar Fólka­
flokkurin tað, so meina hinir tað 
eisini – í øllum førum, tá teir ikki 
eru saman við Fólkaflokkinum.

Men vit kunnu so staðfesta, at 
skattalættin til lægru inntøkurnar 
er bindandi fyri allar samgongur, 
sum kunnu skipast eftir valið.

Stóra avbjóðingin verður sjálv­
andi fíggingin. Men tá tað bar til í 
2011 at lívga tey ríkaru. Hví skal tað 
so ikki bera til at lívga tey lægru 
løntu hesaferð?

skattalætti til láglønt

Ávegis til eldsbrunan í 
Norðragøtu um vikuskiftið 
steðgaði eini brandbilurin 
hjá sløkkiliðnum í Eystur­
kommunu á veg at sløkkja 
eldin.

Trygvi Jóhanson, vara­
leiðari á sløkkiliðnum í Eyst­
urkommunu, segði við in.fo í 
morgun, at trupulleikin var, 
at ein oljutilførsil til motorin 
var loysnaður, og tí steðgaði 
bilurin upp.

– Hatta er eitt hendiligt 
óhapp fyri hasar motorarnar, 
siga bilmekanikarar, men tað 
skal eisini havast í huga, at 
bilurin er 35 ára gamal, sigur 
hann.

Sløkkiliðið í Eysturkomm­
unu hevur tveir aðrar bilar, 
har annar er yvir 30 ára gam­
al og hin er eini 7 ára gamal.

– Tað er tíverri so, at bil­
arnir vera alt ov sjáldan 
útskiftir. Í hesum førinum 
vóru hinir báðir bilarnir 
skjótir á staðnum, so hetta 
hevði onga ávirkan á sjálvt 
sløkkiarbeiðiði, sigur Trygvi 
Jóhanson. 

Hann rósar annars sløkki­
liðsmonnunum, at teir bóru 
so skjótt at fríggjadagin.

– Teir vóru á veg innan 
sjey minuttir, eftir at vit 
fingu fráboðanina um elds­
brunan, so tað gekk skjótt og 
væl, sigur Trygvi Jóhanson.

– Tað er alt for dýrt at verða 
limur í einum fakfelag – eitt 
nú einum arbeiðarafelag. 

Tað heldur Kaj Leo Holm 
Johannesen, løgmaður, sum 
tí spurdi sínar Facebook-lim­
ir, hvat ein fakfelagslimur í 
grundini rindar fyri:

Løgmaður spurdi:
– Ein sum arbeiðir eitt 

vanligt "láglønt" arbeiði á 
einum flakavirki betalur ca. 
kr. 7000,00 um árið til Fakfel­
agsrørsluna.

Kann onkur greiða mær 
frá hvat hetta gjald er fyri?«

Svarini vóru mong – tó at 
spurningurin frá løgmanni 
siga nakað um, hvat landsins 
hægsti maður heldur um 
fakfelagsrørsluna...

Løgmaður harmast fakfelagsgjøld

– Eg vil takka øllum náms­
frøðingum og hjálparum, 
sum hvørja viku, hvønn 
mánað og í fleiri ár passa 
so væl upp á børn okkara. 

Soleiðis skrivar  ein 
takksom mamma, ið á 
hendan hátt vil vísa sítt 
nøgdsemi. Og hon skrivar 
víðari:

– Eg takki fyri øll plástr­
ini á sár, øll troystandi og 
uppbyggjandi orð. Takk 
fyri upplivingar í náttúruni, 
listarligar og kreativar. 
Takk fyri øll penslastrok, 
tit hava hjálpt við, øll 

listaverk, sum tit hava 
verið við til at gjørt og allar 
góðar løtur, har børnini 
fáa tíð til at fordjúpa seg í 
einum blomstri, skýggi ella 
góðari søgu. Takk fyri blíðu 
brosini og tryggu armar, ið 
tit møta okkum við hvønn 
morgun og fløvandi orð, tit 
siga farvæl við, tá børnini 
skulu heim.

Takk fyri áminning og 
lýsing á rættan veg, um 
mann hevur snávað.

Bert ein hjartalig tøkk 
frá eini so ótrúliga takk­
samari mammu

Ein tøkk til allar 
námsfrøðingar

Skattalætti til láglønt 
bindur allar samgongur

Brandbilur við útrykningi 
steðgaði upp í Gøtu

Hesin brandbilurin hjá sløkkiliðinum í Eysturkommunu 
steðgaði upp,tá hann skuldi sløkkja eld leygarkvødlið

Ein takksom mamma vil fegin takka øllum teimum, 
sum eru um børn okkara á landsins dagstovnum

Savnsmynd


